
Физик культура һәм спорт турында

Татарстан Республикасы 
ЗАКОНЫ

	
	   Татарстан Республикасы                                 

        Дәүләт Советы тарафыннан 

       2008 елның 10 сентябрендә 

                       кабул ителде

	
	


(2010 елның 29 июнендәге 40-ТРЗ номерлы, 2011 елның 19 маендагы 22-ТРЗ номерлы, 2012 елның 9 июлендәге 47-ТРЗ номерлы, 2012 елның 25 декабрендәге         94-ТРЗ номерлы, 2013 елның 18 июнендәге 49-ТРЗ номерлы, 2014 елның                       18 гыйнварындагы 3-ТРЗ номерлы, 2014 елның 24 июлендәге 76-ТРЗ номерлы,             2014 елның 15 декабрендәге 121-ТРЗ номерлы, 2015 елның 6 мартындагы 8-ТРЗ номерлы, 2015 елның 2 июлендәге 52-ТРЗ номерлы, 2015 елның 3 ноябрендәге 89-ТРЗ номерлы,  2015 елның 9 октябрендәге 82-ТРЗ номерлы, 2016 елның 26 мартындагы 17-ТРЗ номерлы, 2016 елның 3 октябрендәге 78-ТРЗ номерлы, 2017 елның 5 апрелендәге 13-ТРЗ номерлы, 2018 елның 30 июнендәге 44-ТРЗ номерлы, 2018 елның 30 июнендәге 48-ТРЗ номерлы, 2020 елның 19 ноябрендәге 73-ТРЗ номерлы, 2021 елның 8 апрелендәге 20-ТРЗ номерлы, 2021 елның 22 июнендәге 45-ТРЗ номерлы, 2022 елның 24 мартындагы 17-ТРЗ номерлы, 2022 елның 29 апрелендәге 23-ТРЗ номерлы   Татарстан Республикасы законнары редакциясендә)
1 бүлек. Гомуми нигезләмәләр

1 статья. Әлеге Законның җайга салу предметы
Әлеге Закон Татарстан Республикасында физик культура һәм спорт  өлкәсендә оештыру, икътисадый, социаль һәм башка мөнәсәбәтләрне җайга сала.

2 статья. Әлеге Законда кулланыла торган төп төшенчәләр

Әлеге Законда кулланыла торган төп төшенчәләр «Россия Федерациясендә физик культура һәм спорт турында» 2007 елның 4 декабрендәге 329-ФЗ  номерлы Федераль закондагы (алга таба – Федераль закон) мәгънәсендә кулланылалар.

3 статья. Физик культура һәм спорт турында Татарстан Республикасы  законнарының төп принциплары

Физик культура һәм спорт турында Татарстан Республикасы  законнары түбәндәге принципларга нигезләнә:
1) шәхеснең физик, интеллектуаль һәм әхлакый сәләтләрен үстерүнең кирәкле шартлары буларак, һәркемнең физик культура һәм спорт белән ирекле рәвештә шөгыльләнә алу хокукын, гражданнарның барлык категорияләре һәм халыкның барлык төркемнәре өчен физик культура һәм спорт белән шөгыльләнү хокукын тәэмин итү;
2) Россия Федерациясенең бөтен территориясендә физик культура һәм спорт өлкәсендә норматив хокукый базаның бердәмлеге;
3) физик культура һәм спорт өлкәсендәге мөнәсәбәтләрне дәүләт тарафыннан җайга салу  белән физик культура һәм спорт  субъектлары тарафыннан мондый мөнәсәбәтләрнең үзеннән-үзе җайга салыну бергәлеге;

4) физик культура һәм спорт өлкәсендә гражданнар хокукларының дәүләт гарантияләрен билгеләү;

5) физик культура һәм спорт өлкәсендә дискриминацияләүне һәм көч куллануны, рәсми спорт ярышлары нәтиҗәләренә хокукка каршы йогынтыны тыю; (5 пункт 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
6) физик культура һәм спорт  белән шөгыльләнүче затларның, шулай ук физкультура чараларында һәм спорт чараларында катнашучыларның һәм тамашачыларның гомере һәм сәламәтлеге иминлеген тәэмин итү;

7) физик культура һәм спорт өлкәсендә Россия Федерациясенең халыкара шартнамәләрен үтәү;

8) инвалидларның, сәламәтлеге мөмкинлекләре чикләнгән затларның һәм халыкның социаль яклауга аеруча мохтаҗ башка төркемнәренең физик культурасы һәм спорты  үсешенә ярдәм күрсәтү;

9) физик культура һәм спорт өлкәсендә федераль башкарма хакимият органының,, Татарстан Республикасы башкарма хакимияте органнарының,  җирле үзидарә органнарының спорт федерацияләре белән үзара хезмәттәшлеге; (2 пункт 2013 елның 18 июнендәге 49-ТРЗ номерлы Татарстан Республикасы Законы редакциясендә)
10) төрле яшьтәге төркемнәргә караучы гражданнарга физик тәрбия бирүнең өзлексезлеге һәм  дәвамчанлыгы;

11) спортның уникальлеген, аның социаль һәм белем бирү функцияләрен, шулай ук аның субъектларының ихтыярый эшчәнлегенә нигезләнгән структурасы үзенчәлекләрен исәпкә алып, спортның барлык төрләре һәм состав өлешләре, шул исәптән балалар-яшүсмерләр спорты (мәктәп спортын да кертеп) һәм студентлар спорты үсешенә ярдәм итү. (11 пункт 2012 елның 9 июлендәге 47-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
4 статья. Физик культура һәм спорт турында Татарстан Республикасы законнары 

Физик культура һәм спорт турында Татарстан Республикасы  законнары Россия Федерациясе Конституциясенә, Татарстан Республикасы Конституциясенә, федераль законнарга, Россия Федерациясенең бүтән норматив хокукый актларына нигезләнә һәм әлеге Законнан, Татарстан Республикасының бүтән норматив хокукый актларыннан гыйбарәт.

5 статья. Татарстан Республикасында физик культура һәм спорт субъектлары

Татарстан Республикасында физик культура һәм спорт субъектларына түбәндәгеләр керә:

1) физкультура-спорт оешмалары, шул исәптән физкультура-спорт җәмгыятьләре, спорт-техника җәмгыятьләре, спорт клублары (һөнәри спорт клубларын, физкультура-спорт клубларын кертеп), физкультура-спорт клублары берләшмәләре, спорт әзерлеге үзәкләре, һөнәри спорт лигалары, студентлар спорт лигалары, мәктәп спорт лигалары, шулай ук хәрби хезмәт һәм хезмәт спорт төрләре буенча ярышлар оештыручы иҗтимагый-дәүләти оешмалар; (1 пункт 2017 елның 
5 апрелендәге 13-ТРЗ номерлы, 2020 елның 19 ноябрендәге 73-ТРЗ номерлы Татарстан Республикасы законнары редакциясендә)
11) спорт федерацияләре; (11 пункт 2011 елның 19 маендагы 22-ТРЗ номерлы Татарстан Республикасы Законы белән кертелде)
2) физик культура һәм спорт өлкәсендә эшчәнлекне гамәлгә ашыручы мәгариф оешмалары; (2 пункт 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)

3) оборона спорт-техника оешмалары;

4) Татарстан Республикасы башкарма хакимияте органнары, җирле үзидарә органнары, әлеге органнар ведомствосындагы оешмалар;

5)  физик культура һәм спорт  өлкәсендә һөнәр берлекләре;

6) физик культура  белән шөгыльләнүче гражданнар, спортчылар һәм аларның коллективлары (спорт командалары),тамашачылар, спорт судьялары, тренер-укытучылар (алга таба шулай ук – тренерлар) һәм  мондый белгечләрнең  физик культура һәм спорт өлкәсендә федераль башкарма хакимият органы тарафыннан расланган исемлеге нигезендә  физик культура һәм спорт өлкәсендәге бүтән белгечләр; (6 пункт 2014 елның 18 гыйнварындагы 3-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
61) спорт агентлары; (61 пункт 2017 елның 5 апрелендәге 3-ТРЗ номерлы Татарстан Республикасы Законы белән кертелде)

7) Федераль закон нигезендә физик культура һәм спортның бүтән субъектлары.

6 статья. Физик культура һәм спорт өлкәсендә Татарстан Республикасы вәкаләтләре

1. Физик культура һәм спорт өлкәсендә Татарстан Республикасы  вәкаләтләренә түбәндәгеләр керә:

1) Татарстан Республикасында физик культура һәм спортны үстерүнең төп бурычларын һәм юнәлешләрен билгеләү, физик культура һәм спорт үстерүнең республика программаларын, физик культура һәм спорт  өлкәсендә муниципальара  программаларны кабул итү һәм гамәлгә ашыру;
11) Россия Федерациясендә спорт төрләрен үстерү программаларын әзерләүдә бу программаларга Татарстан Республикасында балалар-яшүсмерләр спортын (мәктәп спортын да кертеп), массакүләм спортны, инвалидлар һәм сәламәтлек мөмкинлекләре чикләнгән затлар спортын үстерү чараларын кертү өлешендә Федераль закон нигезендә катнашу; (11 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде, 2021 елның 8 апрелендәге 20-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
12) Татарстан Республикасында спорт төрләрен үстерү программаларын раслау һәм аларны гамәлгә ашыруда катнашу; (12 пункт 2021 елның 8 апрелендәге 20-ТРЗ номерлы Татарстан Республикасы Законы белән кертелде)
13)  республика спорт федерацияләре тарафыннан Татарстан Республикасында спорт төрләрен үстерү программаларын әзерләү һәм Татарстан Республикасы башкарма хакимияте органына тапшыру тәртибен билгеләү; (13 пункт 2021 елның 8 апрелендәге 20-ТРЗ номерлы Татарстан Республикасы Законы белән кертелде)
2) Татарстан Республикасының мактаулы исемнәрен, бүләкләрен, премияләрен һәм физик культура һәм спорт өлкәсендә бүтән рәвешләрдәге бүләкләүләрен гамәлгә кую;
21) республика спорт федерацияләрен дәүләт тарафыннан аккредитацияләү; 
(21 пункт 2020 елның 19 ноябрендәге 73-ТРЗ номерлы Татарстан Республикасы Законы белән кертелде)

3) республика рәсми физкультура чараларын һәм спорт чараларын, муниципальара рәсми физкультура чараларын һәм спорт чараларын оештыру һәм үткәрү, аерым алганда:
а) Татарстан Республикасы территориясендә республика рәсми физкультура чараларын һәм спорт чараларын, муниципальара рәсми физкультура чараларын һәм спорт чараларын үткәрү тәртибен билгеләү;

б) Татарстан Республикасының рәсми физкультура чараларының һәм спорт чараларының календарь планнарын  әзерләү һәм раслау тәртибен, шул исәптән  физкультура чараларын һәм спорт  чараларын әлеге календарь планнарга кертү тәртибен билгеләү; («б» пунктчасы 2021 елның 8 апрелендәге 20-ТРЗ номерлы Татарстан Республикасы Законы редакциясендә)
в) ел саен Татарстан Республикасы территориясендә үткәрелә торган  әһәмиятле рәсми физкультура чараларының һәм спорт чараларының исемлеген булдыру һәм раслау; («в» пунктчасы 2021 елның 8 апрелендәге 20-ТРЗ номерлы Татарстан Республикасы Законы редакциясендә)
г) Татарстан Республикасының рәсми физкультура чараларының һәм спорт чараларының, шул исәптән «Хезмәткә һәм спортка әзер» Бөтенроссия физкультура-спорт комплексын (алга таба – ГТО комплексы) гамәлгә ашыру буенча физкультура чараларын һәм спорт чараларын үз эченә алганнарның календарь планнарын раслау һәм гамәлгә ашыру; («г» пунктчасы 2021 елның 8 апрелендәге 20-ТРЗ номерлы Татарстан Республикасы Законы редакциясендә)
д) Татарстан Республикасының календарь планнарына кертелгән   рәсми физкультура чараларын һәм спорт чараларын үткәрүгә финанслау һәм акчалар чыгымнары нормалары тәртибен билгеләү; («д»  пунктчасы 2021 елның 8 апрелендәге 20-ТРЗ номерлы Татарстан Республикасы Законы белән кертелде)

е) Татарстан Республикасы территориясендә рәсми физкультура чараларын һәм спорт чараларын үткәргәндә җәмәгать тәртибен һәм җәмәгать иминлеген тәэмин итүгә ярдәм күрсәтү; («е»  пунктчасы 2021 елның 8 апрелендәге 20-ТРЗ номерлы Татарстан Республикасы Законы белән кертелде)
ж) төбәк һәм муниципальара рәсми физкультура чараларын һәм спорт чараларын мәгълүмат белән тәэмин итү; («ж»  пунктчасы 2021 елның 8 апрелендәге 20-ТРЗ номерлы Татарстан Республикасы Законы белән кертелде)
31) коммерциягә карамаган оешмаларга ГТО комплексы сынаулары (тестлары) нормативларын үтәүне бәяләү хокукы бирү; (31 пункт 2016 елның 26 мартындагы 17-ТРЗ номерлы Татарстан Республикасы Законы белән кертелде)
32) Россия Федерациясен, Россия Федерациясе шәһәрләрен халыкара физкультура чараларын һәм спорт чараларын үткәрү хокукына кандидатлар сыйфатында тәкъдим итү чараларын оештыруда, Татарстан Республикасы территориясендә, тиешле халыкара  спорт оешмалары тарафыннан билгеләнгән таләпләрне исәпкә алып, мондый чараларны әзерләүдә һәм үткәрүдә катнашу; (32 пункт 2021 елның 8 апрелендәге 20-ТРЗ номерлы Татарстан Республикасы Законы белән кертелде)

4) Татарстан Республикасының спорт җыелма командаларын булдыру һәм тәэмин итү тәртибен раслау, аерым алганда:

а) Спорт төрләренең бөтенроссия реестрына кертелгән төрле спорт төрләре буенча коллективларга «Татарстан Республикасының спорт җыелма командасы» статусын бирү;
б)  Татарстан Республикасының спорт җыелма командаларын матди-техник яктан тәэмин  итү, шул исәптән спорт экипировкасы белән, финанс, фәнни-методик, медик-биологик яктан һәм допингка каршы тәэмин итү; (б пунктчасы 2018 елның    11 апрелендәге 16-ТРЗ номерлы Татарстан Республикасы Законы редакциясендә)
в) Татарстан Республикасының спорт җыелма командалары өчен спорт резервын әзерләүне тәэмин итү; 
41) балалар-яшүсмерләр спортын үстерү; (41 пункт 2015 елның  3 ноябрендәге 89-ТРЗ номерлы Татарстан Республикасы Законы белән кертелде, 2022 елның 24 мартындагы 17-ТРЗ номерлы Татарстан Республикасы Законы редакциясендә)
42) массакүләм спортны, югары казанышлар спортын үстерүгә булышу;              (42 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
43) эшчәнлекләренең төп төре һөнәри спортны үстерү булган физкультура-спорт оешмаларына дәүләт ярдәме күрсәтү юлы белән һөнәри спортны үстерүгә булышу; (43 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
44) Татарстан Республикасы спорт җыелма командаларын бөтенроссия, төбәкара һәм төбәк рәсми спорт чараларына әзерләү һәм аларда катнашу чараларын гамәлгә ашыруга булышу, шул исәптән республика спорт федерацияләренә Федераль закон һәм Татарстан Республикасы  хокукый актлары нигезендә  дәүләт ярдәме күрсәтү юлы белән дә; (44 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
5) спортның милли төрләрен үстерүне оештыру, шул исәптән Татарстан Республикасында үсеш алган спортның милли төрләре буенча спорт чаралары үткәрү тәртибен билгеләү;

6) Федераль законның 22 статьясы нигезендә спорт разрядларын, тренерларның квалификация категорияләрен, физик культура һәм спорт өлкәсендәге белгечләрнең квалификация категорияләрен һәм спорт судьяларының квалификация категорияләрен бирү; (6 пункт 2015 елның                    3 ноябрендәге 89-ТРЗ номерлы, 2018 елның 30 июнендәге 44-ТРЗ номерлы  Татарстан Республикасы законнары редакциясендә)
7) инвалидларның, сәламәтлеге  мөмкинлекләре чикләнгән затларның физик культурасын һәм спортын, Татарстан Республикасында адаптив физик культураны һәм адаптив спортны үстерү чараларын гамәлгә ашыру;

8) физик культура һәм спорт өлкәсендә кадрлар әзерләүне һәм аларга өстәмә һөнәри белем бирүне оештыру; (8 пункт 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
9) спорт әзерлегенең республика үзәкләрен төзү, аларның эшчәнлеген тәэмин итү; (9 пункт 2021 елның 8 апрелендәге 20-ТРЗ номерлы Татарстан Республикасы Законы редакциясендә)
91) үз көчен югалтты –2022 елның 24 мартындагы 17-ТРЗ номерлы Татарстан Республикасы Законы
92) Россия Федерациясе спорт җыелма командалары өчен спорт резервын әзерләүдә катнашу; (92 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
93) үз көчен югалтты – 2022 елның 24 мартындагы 17-ТРЗ номерлы Татарстан Республикасы Законы
94) физкультура-спорт оешмалары эшчәнлеген Татарстан Республикасы спорт җыелма командалары өчен спорт резервын әзерләү һәм Татарстан Республикасы спорт җыелма командаларының төбәкара  һәм бөтенроссия спорт  ярышларында катнашуы  буенча координацияләү; (94 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
95) Татарстан Республикасында физик культура һәм спорт өлкәсендә инновацион һәм эксперименталь эшчәнлекне башкару һәм ирешелгән нәтиҗәләрне гамәлгә кертү өчен шартлар тудыру; (95 пункт 2015 елның 3 ноябрендәге 89-ТРЗ номерлы Татарстан Республикасы Законы белән кертелде)
10) Россия Федерациясе законнары һәм Татарстан Республикасы законнары нигезендә билгеләнгән бүтән вәкаләтләрне гамәлгә ашыру.

2. Татарстан Республикасы дәүләт хакимияте органнары Татарстан Республикасы  бюджеты акчалары исәбенә түбәндәгеләргә хокуклы:

1)  үз көчен югалтты. – 2015 елның 3 ноябрендәге 89-ТРЗ номерлы Татарстан Республикасы Законы;
1¹) физик культура һәм спорт өлкәсендә дәүләт сәясәтен уздыруда катнашырга; (11 пункт 2010 елның 29 июнендәге 40-ТРЗ номерлы Татарстан Республикасы Законы белән кертелде)
2) Татарстан Республикасы территориясендә үткәрелә торган Россия Федерациясе  спорт җыелма командаларының төбәкара, бөтенроссия һәм халыкара спорт ярышларын, халыкара физкультура чараларын һәм укыту-тренировка чараларын оештыруда һәм үткәрүдә катнашырга; (2 пункт 2012 елның 9 июлендәге 47-ТРЗ номерлы, 2021 елның 8 апрелендәге 20-ТРЗ номерлы, 2022 елның 24 мартындагы 17-ТРЗ номерлы  Татарстан Республикасы законнары редакциясендә)
3) Татарстан Республикасы территориясендә үз эшчәнлекләрен гамәлгә ашыручы физик культура һәм спорт субъектларына ярдәм күрсәтергә;

4) мәктәп спорты, студентлар спорты үсешенә булышу; (4 пункт 2015 елның                       3 ноябрендәге 89-ТРЗ номерлы Татарстан Республикасы Законы редакциясендә)
41) Татарстан Республикасы территориясендә белем алучылар арасында (шул исәптән мәктәп спорт лигалары һәм студентлар спорт лигалары кысаларында) үткәрелә торган регионара, гомумроссия һәм халыкара спорт ярышларын, студентлар арасында халыкара физкультура чараларын  оештыруда һәм үткәрүдә катнашырга; (41 пункт 2018 елның 30 июнендәге 44-ТРЗ номерлы Татарстан Республикасы Законы белән кертелде, 2020 елның 19 ноябрендәге 73-ТРЗ номерлы, 2021 елның 8 апрелендәге 20-ТРЗ номерлы  Татарстан Республикасы законнары редакциясендә)
5) физик культура, спорт һәм сәламәт  яшәү рәвешен пропагандалауны  гамәлгә ашыруда катнашырга. (5 пункт 2011 елның 19 маендагы 22-ТРЗ номерлы Татарстан Республикасы Законы белән кертелде)
3. Татарстан Республикасы дәүләт хакимияте органнары физик культура һәм спорт өлкәсендә зур уңышларга һәм Россия Федерациясе каршындагы аерым казанышларга ия булган, шул исәптән Олимпия уеннары, Паралимпия уеннары, Сурдлимпия уеннары чемпионнары яки призерлары, дөнья чемпионнары, Европа чемпионнары дәрәҗәләрен яулаган, мактаулы спорт дәрәҗәләре алган, физик культура һәм спорт өлкәсендә дәүләт хакимияте органнарының ведомство бүләкләренә ия булган яки физик культура һәм спорт өлкәсендәге казанышлары өчен Россия Федерациясе дәүләт бүләкләре белән  бүләкләнгән затларга өстәмә матди тәэминат билгеләргә хокуклы.
4. Татарстан Республикасы башкарма хакимияте органнары, җирле үзидарә органнары һәм оештырылу-хокукый рәвешләренә бәйсез рәвештә оешмалар спорт объектларыннан инвалидларның (кресло-коляскаларда йөрүче һәм сукырларны йөртә торган этләрдән файдаланучы инвалидларны да кертеп) файдалануы өчен шартлар тудыра. (4 өлеш 2015 елның 9 октябрендәге 82-ТРЗ номерлы Татарстан Республикасы Законы белән кертелде)
7 статья. Үз көчен югалтты. – 2015 елның 6 мартындагы 8-ТРЗ номерлы           Татарстан Республикасы Законы.
8 статья. Физик культура һәм спорт  өлкәсендә  җирле үзидарә органнары вәкаләтләре  

Җирле үзидарә органнары физик культура һәм спорт  өлкәсендә вәкаләтләрне Федераль закон нигезендә гамәлгә ашыра.

2 бүлек. Физик культура һәм спорт өлкәсендә эшчәнлекне оештыру

9 статья. Физкультура-спорт оешмалары 
1. Физкультура-спорт оешмалары федераль законнар нигезендә коммерциячел оешмалар, коммерциячел булмаган оешмалар булырга һәм коммерциячел һәм коммерциячел булмаган оешмалар өчен Россия Федерациясе законнарында каралган төрле оештыру-хокукый рәвешләрдә төзелергә мөмкин. Коммерциячел һәм коммерциячел булмаган физкультура- спорт оешмаларын төзү, аларның эшчәнлеге, аларны яңадан оештыру һәм бетерү коммерциячел һәм коммерциячел булмаган физкультура-спорт  оешмаларын төзүне, аларның эшчәнлеген, аларны яңадан оештыруны һәм бетерүне җайга сала торган Россия Федерациясе законнары нигезендә, шулай ук физкультура-спорт  оешмаларының гамәлгә кую документлары нигезендә гамәлгә ашырыла.
2.  Физкультура-спорт оешмалары халыкның төрле төркемнәре арасында  физик культура һәм спортны үстерү эшен оештыруда катнаша, шул исәптән  физкультура-савыктыру хезмәтләрен күрсәтә, спортчыларның һәм спорт ярышларында, укыту-тренировка чараларында башка катнашучыларның сәламәтлеген саклау һәм ныгыту өчен шартлар тудыра, спортчыларга һәм тренерларга тренировкалар өчен кирәкле шартлар тәэмин итә, шулай ук әлеге затларга спортта югары нәтиҗәләргә ирешүдә бүтән рәвешле ярдәм күрсәтә. Физкультура-савыктыру хезмәтләре күрсәтү төрләре исемлеге һәм аларны күрсәтү кагыйдәләре Федераль закон нигезендә раслана. (2 өлеш 2021 елның 22 июнендәге 45-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
3. Физкультура-спорт оешмалары федераль законнар нигезендә халыкара спорт берләшмәләре әгъзалары булырга, халыкара спорт берләшмәләре әгъзалары статусы нигезендә, әгәр мондый хокуклар һәм бурычлар Россия Федерациясе  законнарына каршы килмәсә, хокуклар алырга һәм бурычлар үтәргә мөмкин.

10 статья. Җирле һәм республика спорт федерацияләре 

1. Җирле һәм республика спорт федерацияләрен төзү, аларның эшчәнлеге, аларны яңадан оештыру һәм бетерү, Федераль законда каралган үзенчәлекләрне исәпкә алып, иҗтимагый берләшмәләр турындагы Россия Федерациясе законнары нигезендә гамәлгә ашырыла.

2. Җирле спорт федерациясе Татарстан Республикасы  муниципаль районы, шәһәр округы территорияләрендә спортның билгеле бер төрен яки билгеле бер төрләрен үстерү максатларында төзелә һәм эшли.
3. Гомумроссия спорт федерациясенең структур бүлекчәсе (республика бүлекчәсе) булып торган республика спорт федерациясе юридик зат хокукларын алмаска да  мөмкин. (3 өлеш 2013 елның 18 июнендәге 49-ТРЗ номерлы Татарстан Республикасы Законы редакциясендә)
4. Физик культура һәм спорт өлкәсендә Татарстан Республикасы башкарма хакимияте органы Татарстан Республикасы территориясендә спортның бер төре буенча бары тик бер генә республика спорт федерациясен аккредитацияләргә бирергә тиеш. Спортның мондый төре (төрләре) буенча гомумроссия спорт федерациясе булган очракта, спортның шул ук төре (төрләре) буенча республика спорт федерациясе сыйфатында аккредитацияләнгән республика иҗтимагый оешмасы шундый гомумроссия спорт федерациясе әгъзасы булырга тиеш.

Гомумроссия спорт федерациясенең республика иҗтимагый оешмаларын яисә аларның структур бүлекчәләрен (республика бүлекчәләрен) республика спорт федерацияләре статусын бирү өчен дәүләт тарафыннан аккредитацияләү Федераль закон нигезендә гамәлгә ашырыла. (4 өлеш 2013 елның 18 июнендәге 49-ТРЗ номерлы Татарстан Республикасы Законы редакциясендә)
5. Республика спорт федерацияләренә карата Россия Федерациясе законнарында билгеләнгән таләпләрнең үтәлешен тикшереп тору максатларында физик культура һәм спорт өлкәсендә Татарстан Республикасы башкарма хакимияте органы республика спорт федерациясе тарафыннан уздырыла торган спорт чараларына һәм аның җитәкче органнары утырышларына үз вәкилләрен җибәрергә мөмкин. (5 өлеш 2013 елның 18 июнендәге 49-ТРЗ номерлы Татарстан Республикасы Законы белән кертелде)

101 статья. Республика спорт федерацияләренең хокуклары һәм бурычлары (101 статья 2013 елның 18 июнендәге 49-ТРЗ номерлы Татарстан Республикасы Законы белән кертелде)
Республика спорт федерацияләренең хокуклары һәм бурычлары Федераль закон тарафыннан билгеләнә.
11 статья. Спорт клублары

1. Спорт клублары укыту-тренировка, ярыш, физкультура һәм тәрбия эшчәнлеген гамәлгә ашыручы юридик затлар булып торалар. (1 өлеш 2012 елның 9 июлендәге 47-ТРЗ номерлы, 2022 елның 24 мартындагы 17-ТРЗ  номерлы Татарстан Республикасы Законы редакциясендә)
2. Спорт клублары, оештыру-хокукый рәвешләре нинди булуга карамастан, Россия Федерациясе законнары нигезендә төзеләләр һәм үз эшчәнлекләрен гамәлгә ашыралар.
3. Спорт клублары яшәү урыны, эш урыны буенча физкультура-спорт клублары, мәктәп спорт клублары, студентлар спорт клублары, һөнәри спорт клублары һәм бүтән спорт клублары рәвешендә юридик һәм физик затлар тарафыннан төзелергә мөмкин. (3 өлеш 2017 елның 5 апрелендәге 13-ТРЗ номерлы Татарстан Республикасы Законы редакциясендә)
4. Спорт клубларына федераль законнар нигезендә федераль башкарма хакимият органнары, Татарстан Республикасы башкарма хакимияте органнары, җирле үзидарә органнары түбәндәге юллар белән ярдәм күрсәтә ала:
1) спорт корылмаларын һәм бүтән спорт объектларын төзү, реконструкцияләү, аларга ремонт ясау;

2) Россия Федерациясе милкендәге яисә Татарстан Республикасы  милкендәге йә муниципаль милектәге урыннарны, биналарны, корылмаларны түләүсез файдалануга яки ташламалы  шартларда озак вакытка арендага бирү;

3) спорт инвентаре һәм җайланмасы белән  тәэмин итү;

4) федераль башкарма хакимият органнары норматив хокукый актларында, Татарстан Республикасы  дәүләт хакимияте органнары норматив хокукый актларында яки муниципаль хокукый актларда билгеләнгән тәртиптә һәм очракларда бүтән ярдәм күрсәтү.

41. Спорт клублары түбәндәгеләргә хокуклы:

1) укыту-тренировка чараларын оештырырга, гражданнарның физкультура эшчәнлеген һәм физик тәрбиясен гамәлгә ашырырга; (1 пункт 2022 елның 24 мартындагы 17-ТРЗ номерлы Татарстан Республикасы Законы редакциясендә)
2) рәсми физкультура чараларын һәм (яисә) спорт чараларын оештырырга һәм үткәрергә, шулай ук мондый чараларда гражданнарның катнашуын тәэмин итәргә;

3) Федераль закон нигезендә халыкны ГТО комплексы сынаулары (тестлары) нормативларын үтәүгә әзерләүне гамәлгә ашырырга. (41 өлеш 2020 елның 19 ноябрендәге 73-ТРЗ номерлы Татарстан Республикасы Законы белән кертелде)

42. Спорт клублары түбәндәгеләрне үтәргә тиеш:

1) гражданнарга физик культура һәм спорт белән шөгыльләнү өчен шартлар тудырырга;

2) физик культура һәм спорт белән шөгыльләнүче гражданнар арасында допингка каршы пропагандалауга, спорт өлкәсендә этик нормаларны үтәүгә юнәлдерелгән чаралар үткәрергә;

3) рәсми статистика исәбен алып баручы субъектларга Россия Федерациясе законнары нигезендә рәсми статистик мәгълүмат булдыру өчен кирәкле беренчел статистик белешмәләрне һәм административ белешмәләрне түләүсез бирергә;
4) Россия Федерациясе законнары нигезендә башка бурычларны үтәргә. 
(42 өлеш 2020 елның 19 ноябрендәге 73-ТРЗ номерлы Татарстан Республикасы Законы белән кертелде)
5. Спорт клублары үз эшчәнлекләрен үз акчалары һәм Россия Федерациясе  законнарында тыелмаган бүтән чыганаклар исәбеннән гамәлгә ашыралар.

6. Мәктәп спорт клубларының һәм студентлар спорт клубларының хокукый хәле, аларның эшчәнлек тәртибе Россия Федерациясе законнары нигезендә билгеләнә. (6 өлеш 2012 елның 9 июлендәге 47-ТРЗ номерлы Татарстан Республикасы Законы белән кертелде)
111 статья. Һөнәри спорт өлкәсендә эшчәнлекне җайга салу үзенчәлекләре 

Һөнәри спорт өлкәсендә эшчәнлекне җайга салу үзенчәлекләре Федераль законда билгеләнә. (111 статья 2017 елның 5 апрелендәге 13-ТРЗ номерлы Татарстан Республикасы Законы белән кертелде)
12 статья. Физкультура һәм спорт чараларын оештыру һәм үткәрү
1. Физкультура чараларын яисә спорт чараларын оештыручылар аларны уздыру шартларын, шул исәптән спорт судьяларына спорт ярышларында катнашу өчен алар тарафыннан алына торган туклану, спорт җайланмасы, җиһазы, спорт һәм парад формасы хакын түләүгә бәйле компенсация түләүләрен бирү шартларын һәм тәртибен билгели, мондый чараларны оештыру һәм уздыру өчен җаваплы була, мондый чараларны туктатып торырга һәм туктатырга, аларны уздыру вакытын үзгәртергә һәм аларның йомгакларын расларга хокуклы, шулай ук рәсми спорт ярышлары уздырганда спорт объектлары милекчеләре, спорт объектларыннан файдаланучылар белән берлектә җәмәгать тәртибе һәм иҗтимагый иминлек чараларын Федераль закон һәм Россия Федерациясе Хөкүмәте тарафыннан расланган рәсми спорт ярышлары уздырганда иминлекне тәэмин итү кагыйдәләре (алга таба – рәсми спорт ярышлары уздырганда иминлекне тәэмин итү кагыйдәләре) нигезендә тәэмин итә. Рәсми спорт ярышлары уздырганда җәмәгать тәртибе һәм иҗтимагый иминлек чараларын тәэмин итү, әгәр Россия Федерациясе законнарында башкасы каралмаган булса, рәсми спорт ярышлары турында нигезләмәләр (регламентлар) һәм (яисә) мондый ярышларны оештыручылар һәм спорт объектлары милекчеләре, спорт объектларыннан файдаланучылар арасында төзелгән шартнамәләр нигезендә рәсми спорт ярышларын оештыручылар һәм (яисә) спорт объектлары милекчеләре, спорт объектларыннан файдаланучылар акчалары исәбеннән гамәлгә ашырыла. Рәсми спорт ярышлары уздырганда җәмәгать тәртибе һәм иҗтимагый иминлекне тәэмин итү буенча рәсми спорт ярышларын оештыручыларның, спорт объектлары милекчеләренең, спорт объектларыннан файдаланучыларның хокуклары һәм бурычлары Федераль закон, шулай ук рәсми спорт ярышлары уздырганда иминлекне тәэмин итү кагыйдәләре белән билгеләнә. (1 өлеш 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
11. Ихтыярый ярдәм итүчеләргә (волонтерларга), контролер-эш йөртүчеләргә компенсация түләүләре бирү һәм аларны матди-техник яктан тәэмин итү шартлары, тәртибе һәм нормалары Федераль закон тарафыннан билгеләнә. (11 пункт                      2013 елның 18 июнендәге 49-ТРЗ номерлы Татарстан Республикасы Законы белән кертелде; 2015 елның 3 ноябрендәге 89-ТРЗ номерлы, 2018 елның 30 июнендәге               48-ТРЗ номерлы Татарстан Республикасы законнары редакциясендә)

12. Рәсми спорт ярышлары уздырганда тамашачыларның хокуклары һәм бурычлары, үз-үзеңне тоту кагыйдәләрен бозган өчен җаваплылык, шулай ук рәсми спорт ярышларын уздыруны оештыручыларның, спорт объектлары милекчеләренең, спорт объектларыннан файдаланучыларның, контролер-эш йөртүчеләрнең хокуклары һәм бурычлары федераль законнар нигезендә билгеләнә. (12 пункт            2014 елның 18 гыйнварындагы 3-ТРЗ номерлы Татарстан Республикасы Законы белән кертелде)
2. Физкультура чарасын яки спорт чарасын оештыручылар мондый чара атамасын һәм аның символикасын куллануның махсус хокукларына ия. Физкультура чарасын яки спорт чарасын үткәрү урынында товарлар, эшләр һәм хезмәт күрсәтүләр рекламасын урнаштыру хокукларына мондый чараны оештыручылар гына ия. Физкультура чарасында яки спорт чарасында кулланыла торган спорт экипировкасын, спорт җайланмасын һәм инвентарен җитештерүчеләрне билгеләү хокукларына мондый чараны оештыручылар гына ия.
3. Физкультура чаралары һәм (яки) спорт чаралары атамаларын, алар нигезендә төзелгән сүзтезмәләрне һәм күрсәтелгән чараларның символикасын өченче затлар тарафыннан куллану, мондый атамаларны, алар нигезендә төзелгән сүзтезмәләрне һәм символиканы мәгълүмат максатларында йә физкультура чараларын һәм (яки) спорт чараларын массакүләм мәгълүмат чараларында яктырту хокуклары булган өченче затлар тарафыннан мондый хокукларның гамәлгә ашырылуына бәйле рәвештә куллану очракларыннан тыш, физкультура чараларын һәм (яки) спорт чараларын оештыручылар белән  язма рәвештә төзелә торган килешүләр нигезендә гамәлгә ашырыла. Массакүләм мәгълүмат чараларында физкультура чараларының яки спорт чараларының аларны оештыручылар тарафыннан расланган төгәл һәм бозылмаган атамалары файдаланылырга тиеш, бу чакта мондый атамалар реклама булмый.
4. Физкультура чараларын һәм (яки) спорт чараларын оештыручылар теләсә нинди ысуллар белән  һәм (яки) теләсә нинди технологияләр ярдәмендә чараларның сурәтен һәм (яки) тавышын трансляцияләү юлы белән, шулай ук әлеге трансляцияләүне язып алу һәм (яки) чараларны фотога төшерү юлы белән  аларны яктырту буенча хокукларга ия була. (4 өлеш 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
5. Физкультура чараларын һәм (яки) спорт чараларын яктырту хокуклары өченче затлар тарафыннан бары тик физкультура чараларын һәм (яки) спорт чараларын оештыручыларның рөхсәтләре яки өченче затларның мондый чараларны оештыручылардан шушы хокукларны алулары турында язма рәвештәге килешүләре нигезендә генә кулланыла ала.
6. Физкультура чарасын яки спорт ярышын оештыру һәм үткәрү мондый физкультура чарасы яки мондый спорт ярышы турында аның оештыручылары тарафыннан расланган нигезләмә (регламент) нигезендә гамәлгә ашырыла.

7. Төбәкара һәм бөтенроссия рәсми физкультура чаралары һәм спорт ярышлары турындагы нигезләмәләр (регламентлар) эчтәлегенә карата спортның аерым төрләре үзенчәлекләрен күз алдында тотучы гомуми таләпләр физик культура һәм спорт өлкәсендә федераль башкарма хакимият органы тарафыннан билгеләнә. 

8. Татарстан Республикасының рәсми физкультура чаралары һәм спорт ярышлары турындагы нигезләмәләрне (регламентларны) раслау тәртибе, аларның эчтәлегенә карата таләпләр физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тарафыннан билгеләнә.

9. Татарстан Республикасында муниципаль берәмлекнең рәсми физкультура чаралары һәм спорт ярышлары турындагы нигезләмәләрне (регламентларны) раслау тәртибе, шушы нигезләмәләрнең (регламентларның) эчтәлегенә карата таләпләр җирле үзидарә органнары тарафыннан билгеләнә. 

10. Хәрби-гамәли һәм хезмәти-гамәли спорт төрләре буенча үткәрелә торган рәсми физкультура чаралары һәм спорт ярышлары турындагы нигезләмәләрне (регламентларны) раслау тәртибе, аларның эчтәлегенә карата таләпләр хәрби-гамәли һәм хезмәти-гамәли спорт төрләрен үстерүгә җитәкчелекне гамәлгә ашыра торган федераль башкарма хакимият органнары тарафыннан билгеләнә.

11. Физкультура чарасын яки спорт чарасын берничә зат оештырган очракта, алар арасында мондый чарага карата хокукларны һәм бурычларны бүлешү мондый чара турындагы шартнамә һәм (яки) нигезләмә (регламент) нигезендә гамәлгә ашырыла. Күрсәтелгән документларда бүтәне каралмаса, физкультура чарасын яки спорт чарасын оештыручылар чарада катнашучыларга һәм (яки) өченче затларга китерелгән зыян өчен уртак җаваплы булалар. 

12. Россия Федерациясе, Татарстан Республикасы, Татарстан Республикасында муниципаль берәмлек чемпионаты, кубогы яки беренчелеге статусы һәм атамасы булган хәрби-гамәли йә хезмәти-гамәли спорт төре яки төрләре буенча спорт ярышын оештыру шушы спорт ярышын оештыручылар составына федераль башкарма хакимиятнең әлеге хәрби-гамәли йә хезмәти-гамәли спорт төре яки төрләре үсешендә җитәкчелекне гамәлгә ашыручы органын кертү шартларында гына рөхсәт ителә. 

13. Россия Федерациясе, Татарстан Республикасы, Татарстан Республикасында муниципаль берәмлек чемпионаты, кубогы яки беренчелеге статусына һәм атамасына бары тик рәсми спорт ярышлары гына ия булырга мөмкин. 

14. Россия Федерациясе йөкләмәләре барлыкка килә торган халыкара рәсми физкультура чаралары һәм спорт чаралары Татарстан Республикасы территориясендә бары тик мондый чараларны үткәрү турындагы тәкъдимнәрне (гаризаларны) Татарстан Республикасы Министрлар Кабинеты һәм физик культура һәм спорт өлкәсендә федераль башкарма хакимият органы белән килештергәннән соң гына үткәрелә. Мондый чараларны үткәрү турындагы тәкъдимнәрне (гаризаларны) килештерү, мондый чараларны әзерләү һәм үткәрү уңаеннан Россия Федерациясе үзенә ала торган йөкләмәләрне (гарантияләрне) әзерләү, мондый чаралар турындагы нигезләмәләрне (регламентларны) раслау федераль законнарда билгеләнгән тәртиптә гамәлгә ашырыла. (14 өлеш 2021 елның 8 апрелендәге                20-ТРЗ, номерлы Татарстан Республикасы Законы редакциясендә)
121 статья. Физкультура чараларын яисә спорт чараларын оештыруга һәм уздыруга бәйле намуслы конкуренция тәэмин итү (121 статья 2014 елның                 18 гыйнварындагы 3-ТРЗ номерлы Татарстан Республикасы Законы белән кертелде)
Физкультура чараларын яисә спорт чараларын оештыруга һәм уздыруга бәйле намуслы конкуренция тәэмин итү федераль законнар нигезендә гамәлгә ашырыла.
13 статья. Спорт төрләрен һәм спорт дисциплиналарын тану. Спорт төрләренең бөтенроссия реестры
Билгеләнгән тәртиптә Россия Федерациясендә танылган спорт төрләре һәм спорт дисциплиналары Спорт төрләренең бөтенроссия реестрына кертеләләр. Спорт төрләрен, спорт дисциплиналарын тану һәм аларны Спорт төрләренең бөтенроссия реестрына кертү тәртибе, аны алып бару тәртибе  федераль законнар нигезендә билгеләнә. 

14 статья. Спорт дәрәҗәләре, спорт разрядлары. Спорт судьяларының,     тренерларның һәм физик культура һәм спорт өлкәсендәге  белгечләрнең квалификация категорияләре (статья исеме 2018 елның 30 июнендәге 44-ТРЗ номерлы Татарстан Республикасы Законы редакциясендә)
1. Татарстан Республикасында спорт дәрәҗәләре, спорт разрядлары, шулай ук спорт судьяларының, тренерларның һәм физик культура һәм спорт өлкәсендәге белгечләрнең квалификация категорияләре Россия Федерациясе законнары нигезендә билгеләнә. (1 өлеш 2018 елның 30 июнендәге 44-ТРЗ номерлы Татарстан Республикасы Законы редакциясендә)
2. Спорт төрләре буенча тиешле спорт дәрәҗәләре һәм спорт разрядлары бирү өчен үтәлешләре зарур булган нормаларның һәм таләпләрнең эчтәлеге, шушы нормаларны һәм таләпләрне үтәү шартлары, шулай ук төрле спорт төрләре буенча спорт дәрәҗәләре һәм спорт разрядлары бирү, алардан мәхрүм итү һәм аларны кире кайтару тәртибе федераль законнар нигезендә раслана торган Бердәм бөтенроссия спорт классификациясе турындагы нигезләмә белән билгеләнә. (2 өлеш 2017 елның 5 апрелендәге 13-ТРЗ номерлы Татарстан Республикасы Законы редакциясендә)
3. Спорт судьяларының квалификация категорияләре бирү, алардан мәхрүм итү һәм аларны кире кайтару тәртибе һәм тиешле категорияләрне бирү өчен квалификация таләпләренең эчтәлеге, шулай ук спорт судьяларының хокуклары һәм бурычлары федераль законнар нигезендә раслана торган Спорт судьялары турындагы нигезләмә белән  билгеләнә. (3 өлеш 2017 елның 5 апрелендәге 13-ТРЗ номерлы, 2018 елның 30 июнендәге 44-ТРЗ номерлы Татарстан Республикасы законнары редакциясендә)
4. «Спорт мастерына кандидат», «беренче спорт разряды» спорт разрядлары һәм «беренче категорияле спорт судьясы» спорт судьясының квалификация категориясе тиешенчә Бердәм бөтенроссия спорт классификациясе турында нигезләмәдә һәм Спорт судьялары турында нигезләмәдә билгеләнгән тәртиптә Татарстан Республикасы башкарма хакимиятенең физик культура һәм спорт өлкәсендә махсус вәкаләтле органы тарафыннан биреләләр. «Икенче спорт разряды», «өченче спорт разряды» спорт разрядлары, «икенче категорияле спорт судьясы», «өченче категорияле спорт судьясы» спорт судьяларының квалификация категорияләре тиешенчә Бердәм бөтенроссия спорт классификациясе турында нигезләмәдә һәм Спорт судьялары турында нигезләмәдә билгеләнгән тәртиптә муниципаль районнарның һәм шәһәр округларының җирле үзидарә органнары тарафыннан биреләләр. «Яшүсмерләрнең беренче спорт разряды», «яшүсмерләрнең икенче спорт разряды», «яшүсмерләрнең өченче спорт разряды» спорт разрядлары, «яшь спорт судьясы» спорт судьяларының квалификация категориясе тиешенчә Бердәм бөтенроссия спорт классификациясе турында нигезләмәдә һәм Спорт судьялары турында нигезләмәдә билгеләнгән тәртиптә, спорт әзерлеге буенча өстәмә белем бирү программаларын гамәлгә ашыручы оешмалар, физик культура һәм спорт өлкәсендәге эшчәнлекне гамәлгә ашыручы мәгариф оешмалары тарафыннан биреләләр. (4 өлеш 2015 елның 3 ноябрендәге 89-ТРЗ, 2017 елның 5 апрелендәге 13-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
5. Милли спорт төрләре буенча спорт дәрәҗәләре һәм спорт разрядлары, аларны бирү өчен нормалар, таләпләр һәм шартлар эчтәлеге, шулай ук аларны бирү тәртибе физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тарафыннан билгеләнә. Татарстан Республикасы дәүләт хакимияте органнары тарафыннан милли спорт төрләре буенча мактаулы спорт дәрәҗәләре билгеләнергә мөмкин. Милли спорт төрен үстерү тиешле бөтенроссия спорт федерациясе тарафыннан гамәлгә ашырылган очракта, мондый милли спорт төре буенча спорт дәрәҗәләре, спорт разрядлары, спорт судьяларының квалификация категорияләре Федераль закон нигезендә бирелә. (5 өлеш 2014 елның 15 декабрендәге 121-ТРЗ номерлы Татарстан Республикасы Законы редакциясендә)
6. Тренерларга һәм  физик культура һәм спорт өлкәсендәге белгечләргә квалификация категорияләре Федераль законның 22 статьясы нигезендә бирелә.  «Иң югары квалификация категориясендәге тренер», «беренче квалификация категориясендәге тренер», «физик культура һәм спорт өлкәсендә иң югары квалификация категориясендәге белгеч», «физик культура һәм спорт өлкәсендә беренче квалификация категориясендәге белгеч» квалификация категорияләре тиешенчә физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тарафыннан федераль башкарма хакимият органнары гамәлгә куючы функцияләрен һәм вәкаләтләрен башкармый торган оешмаларда үз эшчәнлекләрен гамәлгә ашыручы тренерларга һәм физик культура һәм спорт өлкәсендәге белгечләргә бирелә.
(6 өлеш 2018 елның 30 июнендәге 44-ТРЗ номерлы Татарстан Республикасы Законы белән кертелде)
15 статья. Спортчыларның хокуклары һәм бурычлары

Спортчылар федераль законнар нигезендә хокукларга һәм бурычларга ия. 

16 статья. Спорт төрләре кагыйдәләре

1. Спорт төрләренең бөтенроссия реестрына кертелгән спорт төрләре кагыйдәләре, шулай ук хәрби-гамәли һәм хезмәти-гамәли спорт төрләре кагыйдәләре федераль законнар нигезендә эшләнә һәм раслана. 

2. Милли спорт төрләре кагыйдәләре физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тарафыннан билгеләнгән тәртиптә эшләнә (тиешле бөтенроссия спорт федерациясе тарафыннан үстерелә торган милли спорт төрләреннән тыш). (2 өлеш 2014 елның          15 декабрендәге 121-ТРЗ номерлы Татарстан Республикасы Законы редакциясендә)
17 статья. Спортта допинг куллануны булдырмау һәм аңа каршы көрәш

(статья 2017 елның 5 апрелендәге 13-ТРЗ номерлы Татарстан Республикасы Законы редакциясендә)

1. Спортта допинг куллануны булдырмау һәм аңа каршы көрәш федераль законнар нигезендә гамәлгә ашырыла. 

2. Татарстан Республикасы башкарма хакимиятенең физик культура һәм спорт өлкәсендә вәкаләтле органы спортта допинг куллануны булдырмау һәм аңа каршы көрәш буенча эш оештыру өчен җаваплы вазыйфаи затны Россия допингка каршы оешмасы, физик культура һәм спорт өлкәсендә федераль башкарма хакимият органы, Россия Федерациясенең җыелма спорт командалары спортчыларын медик-биологик яктан тәэмин итүгә вәкаләтле федераль башкарма хакимият органы белән хезмәттәшлектә билгели. (2 өлеш 2018 елның 11 апрелендәге 16-ТРЗ номерлы Татарстан Республикасы Законы редакциясендә)
3. Татарстан Республикасы башкарма хакимиятенең сәламәтлек саклау өлкәсендә вәкаләтле органы спортта допинг куллануны булдырмау һәм аңа каршы көрәш буенча эш оештыру өчен җаваплы вазыйфаи затны Россия допингка каршы оешмасы һәм физик культура һәм спорт өлкәсендә федераль башкарма хакимият органы белән хезмәттәшлектә билгели.

171 статья. Рәсми спорт ярышлары нәтиҗәләренә хокукка каршы йогынтыны булдырмау һәм аңа каршы көрәш (171 статья 2014 елның                      18 гыйнварындагы 3-ТРЗ номерлы Татарстан Республикасы Законы белән кертелде)
Рәсми спорт ярышлары нәтиҗәләренә хокукка каршы йогынтыны булдырмау һәм аңа каршы көрәш федераль законнар нигезендә гамәлгә ашырыла.
18 статья. Спортчының яисә спорт әзерлеге узучы затның  физкультура-спорт оешмасына яисә мәгариф оешмасына каравы (статья 2015 елның                      6 мартындагы 8-ТРЗ номерлы Татарстан Республикасы Законы редакциясендә) 

1. Спортчының физкультура-спорт оешмасына каравы  спортчы һәм физкультура-спорт оешмасы арасында төзелгән хезмәт шартнамәсе нигезендә һәм (яисә) спортчының, оештыру-хокукый  рәвеше иҗтимагый оешма яисә иҗтимагый-дәүләти оешма булган физкультура-спорт оешмасында әгъза булуы нигезендә билгеләнә.

2.  Спорт әзерлеге узучы затның спорт әзерлеге буенча өстәмә белем бирү программаларын гамәлгә ашыручы оешмага каравы мондый оешманың әлеге затны Россия Федерациясе бюджет системасы тиешле бюджетының бюджет ассигнованиеләре исәбеннән дәүләт  заданиесе (муниципаль задание) яисә түләүле белем бирү хезмәтләре күрсәтү турындагы шартнамә нигезендә спорт әзерлеге буенча өстәмә белем бирү программасы буенча укырга кабул итү турындагы боеру акты нигезендә билгеләнә.(2 өлеш 2022 елның 24 мартындагы 17-ТРЗ номерлы Татарстан Республикасы Законы редакциясендә)
3. Үз көчен югалтты.  – 2022 елның 24 мартындагы 17-ТРЗ номерлы Татарстан Республикасы Законы.
3 бүлек. Мәгариф системасында, гражданнарның эш урыны, яшәү урыны һәм ял итү урыны буенча физик культура һәм спорт. Гражданнарны Ватанны саклауга әзерләү. Адаптив физик культура

19 статья. Мәгариф системасында физик культура һәм спорт 
1. Мәгариф оешмалары, җирле шартларны һәм укучыларның мәнфәгатьләрен исәпкә алып, физик культура дәресләре рәвешләрен, физик тәрбия чараларын, спорт һәм актив хәрәкәт төрләрен, физик культура дәресләре ысулларын һәм дәвамлылыгын федераль дәүләт мәгариф стандартлары һәм физик әзерлек нормативлары нигезендә мөстәкыйль билгели. (1 өлеш 2014 елның                                  18 гыйнварындагы 3-ТРЗ номерлы Татарстан Республикасы Законы редакциясендә)
2. Мәгариф оешмаларында физик тәрбияне һәм укытуны оештыруга түбәндәгеләр керә: (2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
1) төп белем бирү программалары чикләрендә физик культура һәм спорт буенча мәҗбүри дәресләр, шулай ук өстәмә гомуми белем бирү программалары чикләрендә физик культура һәм спорт белән шөгыльләнү буенча өстәмә (факультатив) дәресләр уздыру; (1 пункт 2014 елның 18 гыйнварындагы 3-ТРЗ номерлы Татарстан Республикасы Законы редакциясендә)
2) укучыларны физик яктан үстерү һәм физик әзерләү буенча комплекслы чаралар үткәрү өчен шартлар тудыру, шул исәптән спорт инвентаре һәм җайланмасы белән тәэмин итү; (2 пункт 2022 елның 24 мартындагы 17-ТРЗ номерлы ТР Законы редакциясендә)
3) индивидуаль сәләтләрен һәм сәламәтлекләре торышын исәпкә алып, укучыларда хәрәкәтләнү күнекмәләре, физик культура турында белемнәр булдыру, укучыларны физик культура һәм спорт белән шөгыльләнергә җәлеп итү өчен шартлар тудыру; (3 пункт 2022 елның 24 мартындагы 17-ТРЗ номерлы ТР Законы редакциясендә)
4)  дәресләр вакытында һәм дәресләрдән тыш вакытта физкультура чараларын гамәлгә ашыру; (4 пункт 2022 елның 24 мартындагы 17-ТРЗ номерлы ТР Законы редакциясендә)
5) физик тәрбияне оештыруга медицина контроле үткәрү;

6) ата-аналарда (аларны алыштыручы затларда) балалар сәламәтлегенә һәм аларны физик тәрбияләүгә карата җаваплы мөнәсәбәт булдыру;
7) укучыларның физик әзерлегенең һәм физик үсешенең еллык мониторингын үткәрү;

8) укучылар катнашында спорт чараларын оештыруга һәм үткәрүгә ярдәм күрсәтү;
9) мәктәп спортын һәм студентлар спортын үстерүгә һәм популярлаштыруга ярдәм итү; (9 пункт 2012 елның 9 июлендәге 47-ТРЗ номерлы Татарстан Республикасы Законы белән кертелде)
10) укучыларның халыкара спорт чараларында, шул исәптән Бөтендөнья универсиадаларында һәм рәсми спорт ярышларында катнашуы. (10 пункт                  2014 елның 18 гыйнварындагы 3-ТРЗ номерлы Татарстан Республикасы Законы белән кертелде)
3. Укучыларны физик культура һәм спорт белән шөгыльләнүгә җәлеп итү, башлангыч гомуми, төп гомуми, урта гомуми белемнең, урта һөнәри һәм югары белемнең белем бирү программаларын гамәлгә ашыручы мәгариф оешмалары һәм (яисә) мондый оешмаларның укучылары тарафыннан мәктәп спортын, студентлар спортын үстерү һәм популярлаштыру максатларында юридик затлар булмаган мәктәп спорт клублары һәм студентлар спорт клублары (шул исәптән иҗтимагый берләшмәләр төрендә) төзелергә мөмкин. Мондый спорт клублары эшчәнлеге федераль законнар белән билгеләнгән тәртиптә гамәлгә ашырыла. (3 өлеш                  2014 елның 18 гыйнварындагы 3-ТРЗ номерлы Татарстан Республикасы Законы белән кертелде)

20 статья. Гражданнарның эш урыны, яшәү урыны һәм ял итү урыны буенча физик культура һәм спорт
1. Эш бирүчеләр, аларның берләшмәләре һәм хезмәткәрләр яки аларның тулы вәкаләтле вәкилләре арасындагы килешүләргә, күмәк шартнамәләргә һәм хезмәт шартнамәләренә түбәндәгеләр турында нигезләмәләр кертелергә мөмкин:

1) хезмәткәрләргә физик культура һәм спорт, шул исәптән корпоратив спорт, белән шөгыльләнү өчен шартлар тудыру, физкультура, спорт, реабилитация һәм гражданнарның физик культура һәм спорт белән шөгыльләнүләренә бәйле рәвештә башка чаралар үткәрү; (1 пункт 2020 елның 19 ноябрендәге 73-ТРЗ номерлы Татарстан Республикасы Законы редакциясендә)
2) хезмәткәрләргә һәм аларның гаилә әгъзаларына әлеге өлешнең                        1 пунктында каралган чараларны гамәлгә ашыру өчен спорт объектларын, спорт җайланмасын һәм инвентарен куллану мөмкинлеген тудыру, мондый объектларга, спорт җайланмасына һәм инвентарена тиешенчә хезмәт күрсәтүне һәм аларга ремонт ясауны тәэмин итү турында, мондый объектларны, спорт җайланмасын һәм инвентарен тиешенчә карап торучы, аларга хезмәт күрсәтүче һәм аларга ремонт ясаучы  хезмәткәрләргә хезмәт өчен түләү. 

2. Шифаханә-курорт оешмалары, ял йортлары һәм туристлар базалары җитәкчеләре гражданнарның дәвалануы һәм ял итүе процессында аларның сәламәтлеген ныгыту, авыруларны профилактикалау һәм дәвалау максатларында физик культура компонентларын куллану өчен шартлар тудыра. (2 өлеш 2014 елның 24 июлендәге 76-ТРЗ номерлы Татарстан Республикасы Законы редакциясендә)
3. Җирле үзидарә органнары гражданнарның яшәү урыны һәм ял итү урыны буенча физик культураны  һәм спортны үстерү өчен, шул исәптән федераль законнар нигезендә физик культура һәм спорт өлкәсендәге белгечләрне җәлеп итү юлы белән  шартлар тудыра. 

21 статья. Хәрби-гамәли һәм хезмәти-гамәли спорт төрләрен үстерү. Гражданнарны Ватанны саклауга әзерләү 

1. Хәрби-гамәли һәм хезмәти-гамәли спорт төрләрен үстерү федераль законнар нигезендә гамәлгә ашырыла. 

2. Чакырылышка кадәрге һәм чакырылыш яшендәге гражданнарны физик әзерләү программалары, шушы әзерлекне тәэмин итүгә юнәлтелгән спорт төрләре исемлеге оборона өлкәсендә дәүләт сәясәтен эшләү һәм гамәлгә ашыру, норматив-хокукый җайга салу вазыйфаларын гамәлгә ашыручы федераль башкарма хакимият органы тарафыннан билгеләнә. 

22 статья. Адаптив физик культура, инвалидларны һәм сәламәтлеге мөмкинлекләре чикләнгән затларны физик реабилитацияләү. Инвалидлар спорты

1. Инвалидларны һәм сәламәтлеге мөмкинлекләре чикләнгән затларны адаптив физик культура һәм адаптив спорт ысулларын кулланып физик реабилитацияләү һәм социаль адаптацияләү реабилитацияләү үзәкләрендә, инвалидларның физкультура-спорт клубларында, физкультура-спорт оешмаларында гамәлгә ашырыла. 

2. Адаптив физик культура инвалидларны һәм сәламәтлеге мөмкинлекләре чикләнгән затларны физик реабилитацияләүнең нәтиҗәле чаралары комплексын файдалана торган физик культураның бер өлеше булып тора. 

3. Инвалидлар спорты (адаптив спорт) инвалидларны һәм сәламәтлеге мөмкинлекләре чикләнгән затларны социаль адаптацияләүгә һәм физик реабилитацияләүгә  юнәлтелгән. 

4. Инвалидлар һәм сәламәтлеге мөмкинлекләре чикләнгән затлар спортын үстерү өстенлелек, массакүләм тарату һәм һәркем спорт белән шөгыльләнә алу принципларына нигезләнә.

5. Тиешле мәгариф оешмаларында укучы инвалидлар һәм сәламәтлеге мөмкинлекләре чикләнгән затлар өчен, мондый укучыларның индивидуаль сәләтләрен һәм сәламәтлекләре торышын исәпкә алып, адаптив физик культура һәм адаптив спорт чараларын кулланып дәресләр оештырыла. (5 өлеш 2014 елның                18 гыйнварындагы 3-ТРЗ номерлы Татарстан Республикасы Законы редакциясендә)
6. Физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы, җирле үзидарә органнары инвалидларның иҗтимагый берләшмәләре белән бергә физкультура-спорт оешмалары ярдәмендә инвалидларның һәм сәламәтлеге мөмкинлекләре чикләнгән затларның физик культура, физик тәрбия һәм спорт системасына керешеп китүенә ярдәм күрсәтә. 

7. Физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы, җирле үзидарә органнары, физкультура-спорт оешмалары, шул исәптән инвалидларның физкультура-спорт берләшмәләре, инвалидлар һәм сәламәтлеге мөмкинлекләре чикләнгән затлар катнашында физкультура чаралары һәм спорт чаралары үткәрүне оештыралар, спорт мәктәпләрен, шул исәптән адаптив спорт буенча спорт мәктәпләрен, физик әзерлекнең адаптив балалар-яшүсмерләр клубларын оештыралар. Мәгариф оешмалары адаптив спорт буенча филиаллар, бүлекләр, структур бүлекчәләр төзергә хокуклы. (7 өлеш 2014 елның 18 гыйнварындагы 3-ТРЗ номерлы, 2022 елның 24 мартындагы 17-ТРЗ номерлы Татарстан Республикасы законнары редакциясендә)
221 статья. ГТО комплексы. Төп эшчәнлекләре ГТО комплексын гамәлгә ашыруга юнәлдерелгән физкультура-спорт клублары һәм аларның берләшмәләре (221 статья 2016 елның  26 мартындагы            17-ТРЗ номерлы Татарстан Республикасы Законы белән кертелде)
ГТО комплексын гамәлгә ашыру, ГТО комплексын гамәлгә ашыра торган физкультура-спорт клублары һәм аларның берләшмәләре эшчәнлеген оештыру Федераль закон нигезендә башкарыла. 
4 бүлек. Спорт әзерлеге (4 бүлек 2012 елның 9 июлендәге 47-ТРЗ номерлы Татарстан Республикасы Законы редакциясендә)
23 статья. Спорт әзерлеге этаплары. Федераль спорт әзерлеге стандартлары 
1. Спорт әзерлеге этаплары Федераль закон белән билгеләнә. 

2. Федераль спорт әзерлеге стандартларын эшләү һәм раслау Федераль закон нигезендә гамәлгә ашырыла. (2 өлеш 2022 елның 24 мартындагы 17-ТРЗ номерлы Татарстан Республикасы Законы редакциясендә)
24 статья. Спорт әзерлеген оештыру
(Статья 2022 елның 24 мартындагы 17-ТРЗ номерлы Татарстан Республикасы Законы редакциясендә)
Спорт әзерлеген оештыру Федераль закон нигезендә гамәлгә ашырыла.
25 статья. Федераль спорт әзерлеге стандартларының үтәлешенә   җәмәгать контроле
(Статья 2022 елның 24 мартындагы 17-ТРЗ номерлы Татарстан Республикасы Законы редакциясендә)
Бөтенроссия спорт федерацияләре һәм аккредитацияләнгән республика спорт федерацияләре, аларның вәкилләре спорт әзерлеге буенча өстәмә белем бирү программаларын гамәлгә ашыра торган оешмалар тарафыннан тиешле спорт төрләре буенча федераль спорт әзерлеге стандартларының үтәлешенә җәмәгать контролен физик культура һәм спорт өлкәсендә федераль башкарма хакимият органы билгеләгән тәртиптә гамәлгә ашырырга хокуклы.
5 бүлек. Югары казанышлар спорты
26 статья. Төрле спорт төрләре буенча Татарстан Республикасы җыелма  командалары, республика спорт әзерлеге үзәкләре (статья исеме 2022 елның 24 мартындагы 17-ТРЗ номерлы Татарстан Республикасы Законы редакциясендә)
1. Татарстан Республикасы җыелма командалары – спортчылар, тренерлар, галимнәр, физкультура-спорт оешмаларының һәм төрле спорт төрләре буенча федерацияләрнең состав өлеше булган спорт медицинасы оешмаларының башка хезмәткәрләре коллективлары, алар бөтенроссия һәм халыкара ярышларга әзерләнү максатларында төзеләләр. 

2. Төрле спорт төрләре буенча Татарстан Республикасы җыелма командалары, физкультура-спорт оешмаларының тәкъдимнәрен исәпкә алып, төрле спорт төрләре буенча тиешле республика федерацияләре тарафыннан конкурс нигезендә барлыкка китерелә. Спорт принципларын үтәп, физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы һәм спорт төрләре буенча республика федерацияләре тарафыннан билгеләнгән алдан нигезләнгән һәм игълан ителгән махсус нормативларны үтәгән спортчылар Татарстан Республикасы җыелма командалары составына кертеләләр. Татарстан Республикасы җыелма командаларының билгеләнгән нормативларны үтәмәүче, үз вазыйфаларын системалы рәвештә бозучы әгъзалары Татарстан Республикасы җыелма командалары составыннан чыгарылырга мөмкин. 

3. Татарстан Республикасы җыелма командалары составлары төрле спорт төрләре буенча республика федерацияләре тәкъдимнәре нигезендә физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тарафыннан ел саен раслана. 
4. Татарстан Республикасы җыелма командаларын финанслау, шул исәптән аларның бөтенроссия һәм халыкара спорт ярышларына әзерләнүен һәм аларда катнашуын финанслау, Татарстан Республикасы бюджеты акчалары һәм законда тыелмаган башка чыганаклар исәбенә гамәлгә ашырылырга мөмкин. 
5. Республика спорт әзерлеге үзәкләре физик культура һәм спорт өлкәсендә Татарстан Республикасы башкарма хакимиятенең махсус вәкаләтле органы тәкъдиме белән Татарстан Республикасы Министрлар Кабинеты карарлары нигезендә оештырыла. (5 өлеш 2022 елның 24 мартындагы 17-ТРЗ номерлы Татарстан Республикасы Законы белән кертелде)
261 статья. Татарстан Республикасы спорт җыелма командаларын формалаштыру (261 статья 2013 елның 18 июнендәге  49-ТРЗ номерлы Татарстан Республикасы Законы белән кертелде)
1. Спортның тиешле төре (төрләре) буенча Татарстан Республикасы спорт җыелма командаларына кандидатлар исемлекләре ел саен республика спорт федерацияләре тарафыннан төзелә һәм физик культура һәм спорт өлкәсендә Татарстан Республикасы башкарма хакимияте органы тарафыннан раслана.

2. Регионара һәм гомумроссия спорт ярышларында катнашу өчен Татарстан Республикасы спорт җыелма командалары спортның тиешле төре (төрләре) буенча Татарстан Республикасы спорт җыелма командаларына кандидатларның тиешле исемлегенә кертелгән затлар арасыннан республика спорт федерацияләре  тарафыннан төзеләләр һәм физик культура һәм спорт өлкәсендә Татарстан Республикасы башкарма хакимияте органы тарафыннан расланалар.

3. Татарстан Республикасы спорт җыелма командаларына кандидатлар исемлекләрен  төзүнең гомуми принциплары һәм критерийлары, аларны раслау тәртибе физик культура һәм спорт өлкәсендә Татарстан Республикасы башкарма хакимияте органы тарафыннан билгеләнә.
6 бүлек. Физик культура и спортны финанс, медицина ягыннан һәм бүтән рәвешле тәэмин итү 
27 статья. Спорт объектлары
1. Спорт объектлары социаль инфраструктура объектларына карый.

2. Спорт объектлары  федераль милектә, Татарстан Республикасы милкендә, муниципаль милектә, юридик затлар милкендә, шул исәптән физкультура-спорт оешмалары, яки физик затлар милкендә була ала.

3. Территориаль зоналарның спорт объектлары белән тәэмин ителүгә ихтыяҗы җирдән файдалану һәм  җир корылышы кагыйдәләре нигезендә билгеләнә.

4. Спорт объектларын урнаштыру территориаль планлаштыру документлары һәм шәһәр төзелеше регламентлары нигезендә гамәлгә ашырыла.

5. Спорт объектларын проектлау һәм төзү инвалидларның спорт объектларына тоткарлыксыз керә алуын тәэмин итү турындагы таләпләрне үтәгән килеш гамәлгә ашырыла.

6. Милекләрендә яки биләүләрендә спорт объектлары булган затлар физкультура чараларын яки спорт чараларын үткәрү урыннарын техник регламентлар таләпләре, нормалар, кагыйдәләр һәм дәүләт контроле (күзәтчелеге) органнары билгеләгән таләпләр, санитар  кагыйдәләр нигезендә тиешенчә техник җиһазлауны тәэмин итәләр һәм мондый спорт объектларында физик культура һәм спорт белән шөгыльләнүче затларның гомеренә яки сәламәтлегенә зыян китерелгән өчен Россия Федерациясе законнары нигезендә җаваплы булалар. (6 өлеш                    2016 елның 3 октябрендәге 78-ТРЗ номерлы Татарстан Республикасы Законы редакциясендә)
61. Рәсми спорт ярышлары уздыру өчен кулланыла торган спорт объектларының милекчеләре, спорт объектларыннан файдаланучылар мондый ярышлар уздырыла торган урыннарны тамашачыларның керү билетлары яисә мондый ярышларга керү хокукын бирә торган башка документларның булу-булмавын тикшерергә, шулай ук, Федераль законның 20 статьясындагы 22 өлешендә каралган очракларда, Федераль законның 205 статьясының 4 өлешендә каралган идентификация һәм аутентификация үткәрү тәртибен саклап, рәсми спорт ярышлары тамашачыларына, анда катнашучыларга, мондый ярышлар үткәрүгә җәлеп ителгән башка затларга аутентификация үткәрүне тикшерергә мөмкинлек бирә торган тиешенчә техник җиһазлауны тәэмин итә. (61 өлеш 2014 елның                    18 гыйнварындагы 3-ТРЗ номерлы Татарстан Республикасы Законы белән кертелде, 2022 елның 29 апрелендәге 23-ТРЗ номерлы Татарстан Республикасы Законы редакциясендә) 
7. Дәүләт милкендәге спорт корылмалары, федераль законнарда билгеләнгән  очраклардан тыш,  хосусыйлаштырылырга тиеш түгел. (7 өлеш 2012 елның                      25 декабрендәге 94-ТРЗ номерлы Татарстан Республикасы Законы редакциясендә)
8. Спорт корылмаларыннан файдалану бары тик физкультура чаралары, спорт чаралары, мәдәни чаралар үткәрү өчен һәм күрсәтелгән чараларга хезмәт күрсәтү өчен генә рөхсәт ителә.

9. Рәсми спорт ярышлары уздырганда иминлекне тәэмин итү кагыйдәләре нигезендә рәсми спорт ярышлары уздыру урыннарында кирәкле инфраструктура, физик затлар рәсми спорт ярышлары уздыру урыннарында булган вакытта аларны идентификацияләргә мөмкинлек бирә торган видеокүзәтү системалары һәм техник җиһазлар булырга тиеш. (9 өлеш 2014 елның 18 гыйнварындагы 3-ТРЗ номерлы Татарстан Республикасы Законы белән кертелде)
10. Рәсми спорт ярышлары уздыру өчен кулланыла торган спорт объектлары милекчеләренең, спорт объектларыннан файдаланучыларның бурычлары Федераль закон белән билгеләнә. (10 өлеш 2014 елның 18 гыйнварындагы 3-ТРЗ номерлы Татарстан Республикасы Законы белән кертелде)
28 статья. Физик культураны һәм спортны финанслау
1. Татарстан Республикасының чыгым йөкләмәләренә түбәндәгеләр керә:

1) физик культура и спорт өлкәсендә республика программаларын һәм проектларын, муниципальара программаларны һәм проектларны оештыру һәм гамәлгә ашыру;

2) республика рәсми физкультура чараларын һәм спорт чараларын, муниципальара рәсми физкультура чараларын һәм спорт чараларын үткәрүне оештыру;

21) ГТО комплексын гамәлгә ашыру өчен Федераль закон нигезендә шартлар тудыру; (21 пункт  2016 елның  26 мартындагы  17-ТРЗ номерлы Татарстан Республикасы Законы белән кертелде)
3) спорт әзерлегенең республика үзәкләре эшчәнлеген тәэмин итү;

4) Татарстан Республикасы спорт җыелма командаларын матди-техник яктан тәэмин итү, шул исәптән спорт экипировкасы белән, финанс, фәнни-методик, медик-биологик яктан һәм допингка каршы тәэмин итү, шул исәптән аларның төбәкара, бөтенроссия һәм халыкара спорт ярышларына әзерлеген һәм аларның мондый спорт ярышларында катнашуын тәэмин итү; (4 пункт 2018 елның                      11 апрелендәге 16-ТРЗ номерлы Татарстан Республикасы Законы редакциясендә)
5) инвалидлар һәм сәламәтлеге мөмкинлекләре чикләнгән затлар физик культурасын һәм спортын үстерүне тәэмин итү;

6) бүтән, шул исәптән Федераль законда каралган чараларны һәм программаларны тәэмин итү. (6 пункт 2015 елның 3 ноябрендәге 89-ТРЗ номерлы Татарстан Республикасы Законы редакциясендә)
2. Татарстан Республикасы дәүләт хакимияте органнары Татарстан Республикасы бюджеты акчалары исәбенә халыкара спорт ярышларына әзерләү һәм мондый спорт ярышларында катнашу чараларын, әгәр мондый спорт ярышларында Татарстан Республикасы спортчылары катнашса, Россия Федерациясе спорт җыелма командаларын әзерләү чараларын тәэмин итәргә хокуклы. (2 өлеш 2015 елның                6 мартындагы 8-ТРЗ номерлы Татарстан Республикасы Законы редакциясендә)
3. Муниципаль берәмлекләрнең чыгым йөкләмәләре Федераль закон белән  билгеләнә.

4. Физик культура һәм спортны финанслау шулай ук Россия Федерациясе законнары белән тыелмаган бүтән чыганаклардан да гамәлгә ашырылырга мөмкин.

29 статья. Физик культураны һәм спортны медицина ягыннан тәэмин итү һәм Татарстан Республикасы спорт җыелма командалары спортчыларын медик-биологик яктан тәэмин итү (исеме 2018 елның 11 апрелендәге                      16-ТРЗ номерлы Татарстан Республикасы Законы редакциясендә)
1. Физик культура һәм спорт белән шөгыльләнүче затларны медицина ягыннан тәэмин итүгә  түбәндәгеләр керә:

1) шушы затларның сәламәтлеге торышын системалы рәвештә тикшереп тору;

2) шушы затларга физик йөкләнешләрнең сәламәтлекләре торышына туры килүен бәяләү;

3) шушы затларның авыруларын профилактикалау һәм дәвалау, алар алган җәрәхәтләрне дәвалау, аларны медицина ягыннан  реабилитацияләү;

4) аларның сәламәтлеген физик культура һәм спорт белән шөгыльләнгәндә кулланыла торган чаралар һәм ысуллар ярдәмендә торгызу.

2. Физик культура һәм спорт белән шөгыльләнергә теләүче затны  спорт әзерлеге буенча өстәмә белем бирү программаларын гамәлгә ашыра торган оешмага, физик культура һәм спорт белән шөгыльләнү өчен башка оешмага кабул итү һәм (яисә) аңа ГТО комплексы сынаулары (тестлары) нормативларын үтәүгә рөхсәт бирү әлеге статьяның 4 өлеше нигезендә медицина тикшерүе үтүне раслый торган документлар булганда гына гамәлгә ашырыла. (2 өлеш 2022 елның 24 мартындагы 17-ТРЗ номерлы Татарстан Республикасы Законы редакциясендә)
3. Физкультура чараларын һәм спорт чараларын оештыручылар аларда катнашучыларны медицина ярдәме белән тәэмин итәргә тиеш.

4. Физик культура һәм спорт белән шөгыльләнүче затларга медицина ярдәме күрсәтүне оештыру тәртибе (шул исәптән физкультура чараларын һәм спорт чараларын әзерләгәндә һәм үткәргәндә) сәламәтлек саклау өлкәсендә дәүләт сәясәтен эшләү һәм гамәлгә ашыру, норматив-хокукый җайга салу функциясен башкара торган федераль башкарма хакимият органы тарафыннан билгеләнә, моңа оешмаларда спорт әзерлеге үтәргә, физик культура һәм спорт белән шөгыльләнергә һәм (яисә) ГТО комплексы сынаулары (тестлары) нормативларын үтәргә теләгән затларга медицина тикшерүен үткәрү тәртибе дә керә.

5. Чит дәүләтләрдә медицина яисә фармацевтика белеме алган һәм чит дәүләтләрнең физкультура-спорт оешмалары тарафыннан медицина белгечләре сыйфатында тәкъдим ителгән затлар Татарстан Республикасында рәсми физкультура чаралары һәм спорт чаралары үткәрелү чорында бу чит  дәүләтләрнең физкультура-спорт оешмалары вәкилләренә, рәсми физкультура чараларында һәм спорт чараларында катнашучыларга рәсми физкультура чараларын һәм спорт чараларын оештыручылар билгеләгән территорияләрдә медицина ярдәме күрсәтүне медицина яисә фармацевтика эшчәнлеген гамәлгә ашыруга Россия Федерациясе законнарында каралган рөхсәт алу процедурасын үтмичә генә башкару хокукына ия.
6. Татарстан Республикасы спорт җыелма командалары спортчыларын медик-биологик яктан тәэмин итү сәламәтлек саклау өлкәсендәге законнар һәм физик культура һәм спорт турындагы законнар нигезендә гамәлгә ашырыла. (6 өлеш            2018 елның 11 апрелендәге 16-ТРЗ номерлы Татарстан Республикасы Законы белән кертелде)
Статья 2016 елның 26 мартындагы 17-ТРЗ номерлы Татарстан Республикасы Законы редакциясендә.

7 бүлек. Йомгаклау нигезләмәләре

30 статья. Татарстан Республикасының аерым закон актларының үз көчләрен югалтуын тану

Әлеге Закон үз көченә кергән көннән түбәндәгеләрнең үз көчләрен югалтуын танырга:

1) «Физик культура һәм спорт турында» 1999 елның 1 декабрендәге                2476 номерлы Татарстан Республикасы Законының (Татарстан Дәүләт Советы Җыелма басмасы, 2000, № 1 (1);
2) «Физик культура һәм спорт турында» Татарстан Республикасы Законына үзгәрешләр кертү хакында» 2006 елның 20 мартындагы 23-ТРЗ номерлы Татарстан Республикасы Законының (Татарстан Дәүләт Советы Җыелма басмасы, 2006, № 3         (I өлеш);

3) «Физик культура һәм спорт турында» Татарстан Республикасы Законына үзгәрешләр кертү хакында» 2007 елның 10 ноябрендәге 57-ТРЗ номерлы Татарстан Республикасы Законының (Татарстан Дәүләт Советы Җыелма басмасы, 2007, № 11).

31 статья. Әлеге Законның  үз көченә керүе
1. Әлеге Закон, әлеге Законның 7, 18 статьяларыннан һәм 27 статьясының            3 өлешеннән гайре, рәсми басылып чыккан мизгеленнән үз  көченә керә.

2. Әлеге Законның 7, 18 статьялары 2009 елның 1 гыйнварыннан үз көченә керә.

3. Әлеге Законның 27 статьясындагы 3 өлеше 2010 елның 1 гыйнварыннан үз көченә керә.

2008 елның 8 октябре

